
КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
Уна патераа керкаясын жыръяс киын кутысьяслы да организацияяслы, кодъяс веськӧдлӧны уна патераа керкаясӧн, Коми Республикаын уна патераа керкаясын ӧтувъя эмбур капитальнӧя дзоньталӧм серти дінму уджтаслӧн сюрӧс да уна патераа керкаяслысь состояниесӧ донъялан муртӧсъяс йылысь, мыйяс подув вылын индӧны капитальнӧя дзоньталӧмсӧ нуӧдан ӧчередьсӧ, юӧртан пӧрадок вынсьӧдӧм йылысь
 
Россия Федерацияса оланін кодекслӧн 13 статьяса 87 пункт збыльмӧдӧм могысь Коми Республикаса Веськӧдлан котыр шуис:
1. Вынсьӧдны Уна патераа керкаясын жыръяс киын кутысьяслы да организацияяслы, кодъяс веськӧдлӧны уна патераа керкаясӧн, Коми Республикаын уна патераа керкаясын ӧтувъя эмбур капитальнӧя дзоньталӧм серти дінму уджтаслӧн сюрӧс да уна патераа керкаяслысь состояниесӧ донъялан муртӧсъяс йылысь, мыйяс подув вылын индӧны капитальнӧя дзоньталӧмсӧ нуӧдан ӧчередьсӧ, юӧртан пӧрадок тайӧ шуӧм дорӧ содтӧд серти.
2. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 




     Л. Максимова
Сыктывкар 
2018 вося урасьӧм тӧлысь 9 лун 
81 №

ВЫНСЬӦДӦМА
Коми Республикаса Веськӧдлан котырлӧн
2018 во тӧвшӧр тӧлысь 9 лунся 81 №-а шуӧмӧн
(содтӧд)
Уна патераа керкаясын жыръяс киын кутысьяслы да организацияяслы, кодъяс веськӧдлӧны уна патераа керкаясӧн, Коми Республикаын 
уна патераа керкаясын ӧтувъя эмбур капитальнӧя дзоньталӧм серти 
дінму уджтаслӧн сюрӧс да уна патераа керкаяслысь
 состояниесӧ донъялан муртӧсъяс йылысь, мыйяс подув вылын 
индӧны капитальнӧя дзоньталӧмсӧ нуӧдан ӧчередьсӧ, юӧртан 
ПӦРАДОК
1. Тайӧ Пӧрадокыс ладмӧдӧ уна патераа керкаясын жыръяс киын кутысьяслы да организацияяслы, кодъяс веськӧдлӧны уна патераа керкаясӧн, Коми Республикаын уна патераа керкаясын ӧтувъя эмбур капитальнӧя дзоньталӧм серти дінму уджтаслӧн сюрӧс да уна патераа керкаяслысь состояниесӧ донъялан муртӧсъяс йылысь, мыйяс подув вылын индӧны капитальнӧя дзоньталӧмсӧ нуӧдан ӧчередьсӧ, юӧртӧм серти юалӧмъяс (водзӧ лӧсялӧмӧн – Пӧрадок, юӧртӧм).
2. Быд во Коми Республикаын уна патераа керкаясын ӧтувъя эмбур капитальнӧя дзоньталӧм серти дінму уджтас серти уна патераа керкаясын ӧтувъя эмбур капитальнӧя дзоньталӧмсӧ нуӧдан во водзын мунысь волӧн ӧшым тӧлысь 15 лунӧдз кадколастӧ юӧртӧмсӧ збыльмӧдӧны сы могысь, медым тӧдмӧдны уна патераа керкаясын жыръяс киын кутысьясӧс, уна патераа керкаясӧн веськӧдлысь организацияясӧс уна патераа керкаяслӧн лыддьӧгӧн, кутшӧмъясӧс капитальнӧя дзоньталасны лӧсялана воын, уна патераа керкаяслысь состояниесӧ донъялан муртӧсъясӧн, мыйяс подув вылын уна патераа керкаясӧ пыртӧма Коми Республикаын уна патераа керкаясын ӧтувъя эмбур капитальнӧя дзоньталӧм серти дінму уджтасӧ.
Сэк, кор пыртӧны Коми Республикаын уна патераа керкаясын ӧтувъя эмбур капитальнӧя дзоньталӧм серти дінму уджтасӧ вежсьӧмъяс, юӧртӧмсӧ збыльмӧдӧны лӧсялана вежсьӧмъяс уна патераа керкаяслысь состояние донъялан муртӧсъяс индӧмӧн, мыйяс подув вылын уна патераа керкаяссӧ пыртӧма капитальнӧя дзоньталӧм серти дінму уджтасӧ, пыртан лунсянь 30 календарнӧй лун чӧжӧн.
3. Коми Республикаса энергетика, оланін да коммунальнӧй овмӧс, тариф министерство (водзӧ - Министерство) юӧртӧмсӧ збыльмӧдӧ тайӧ Пӧрадоклӧн 2 пунктын индӧм юӧрсӧ “Ӧтуввез” юӧртан да телекоммуникация везйын Министерстволӧн официальнӧй сайтын тайӧ Пӧрадоклӧн 2 пунктса медводдза да мӧд абзацъясын лӧсялӧмӧн индӧм кадколастъясӧ йӧзӧдӧмӧн.
4. Сэк, кор Коми Республикаын уна патераа керкаясӧн веськӧдлысь организация веськыда шыӧдчӧ Министерствоӧ (водзӧ – организация) Коми Республикаын уна патераа керкаясын ӧтувъя эмбур капитальнӧя дзоньталӧм серти дінму уджтаслысь сюрӧссӧ да уна патераа керкаяслысь состояниесӧ донъялан муртӧсъяс гӧгӧрвоӧдӧмла, мыйяс подув вылын индӧны капитальнӧя дзоньталӧмсӧ нуӧдан ӧчередьсӧ (водзӧ – шыӧдчӧм), индӧм шыӧдчӧмсӧ Министерство видлалӧ шыӧдчӧм пасъян лунсянь 30 уджалан лун чӧжӧн.
Сэк, кор гражданин веськыда шыӧдчӧ Министерствоӧ уна патераа керкаясын ӧтувъя эмбур капитальнӧя дзоньталӧм серти дінму уджтаслысь сюрӧссӧ да уна патераа керкаяслысь состояниесӧ донъялан муртӧсъяс гӧгӧрвоӧдӧмла, мыйяс подув вылын индӧны капитальнӧя дзоньталӧмсӧ нуӧдан ӧчередьсӧ, индӧм шыӧдчӧмсӧ видлалӧны 30 уджалан лун чӧжӧн “Россия Федерацияса гражданалысь шыӧдчӧмъяс видлалан пӧрадок йылысь” Федеральнӧй оланпаслысь положениеяс тӧд вылӧ босьтӧмӧн.
5. Тайӧ Пӧрадоклӧн 4 пунктын индӧм шыӧдчӧмъяссӧ Министерство пасйӧ Министерствоӧ налӧн воан лунӧ, мый йылысь лӧсялӧмӧн организацияӧ либӧ гражданинлы сійӧ жӧ кадколастӧ сетӧны гижсьӧг. Шыӧдчӧм воан лунӧн лыддьыссьӧ шыӧдчӧмсӧ Министерствоӧн пасъян лун.
Сэк, кор шыӧдчӧмсӧ ыстӧны пошта связь организация пыр либӧ корреспонденция вайысь мукӧд организация пыр, шыӧдчан лунӧн лыддьыссьӧ шыӧдчӧмсӧ босьтан инын индӧм организациялӧн штемпельын индӧм кадпас. Татшӧм случайын гижсьӧгсӧ ыстӧны лӧсялӧмӧн организацияӧ либӧ гражданинлы адрес серти, кутшӧмӧс индӧма шыӧдчӧмын, тайӧ пунктлӧн медводдза абзацын индӧм кадколастӧ.
Министерство шыӧдчӧмъяс видлалан бӧртасъяс серти тайӧ Пӧрадоклӧн 4 пунктса медводдза да мӧд абзацъясын индӧм кадколастъясӧ ыстӧ лӧсялӧмӧн организацияӧ либӧ гражданинлы подулалӧм вочакыв.

